
"ქვეპროგრამა წარმატებული ახალგაზრდების მხარდაჭერა" 

 

ქვეპროგრამის ფარგლებში განხორციელდება ქვეყნის ფარგლებს გარეთ სამეცნიერო 

საქმიანობასთან, კონფერენციებთან, აფხაზეთის დროებით ოკუპირებული ტერიტორიიდან 

იძულებით გადაადგილებული ბაკალავრიატისა და მაგისტრატურის სტუდენტების, 

ავტორიზებული სამედიცინო/სტომატოლოგიური დაწესებულებების აკრედიტებული 

პროგრამების რეზიდენტების აკრედიტებულ უცხო ქვეყნის უმაღლეს საგანმანათლებლო 

პროგრამებზე სწავლასთან დაკავშირებული სამგზავრო ხარჯების დაფინანსება. 

 
საქართველოს უმაღლესი საგანმანათლებლო დაწესებულების სტუდენტს სამინისტროში 

მოეთხოვება შემდეგი დოკუმენტაციის წარმოდგენა: 

 

ა) განცხადება;  

ბ)საქართველოს მოქალაქის პირადობის დამადასტურებელი მოწმობის/პასპორტის ასლი; 

გ)აფხაზეთის დროებით ოკუპირებული ტერიტორიიდან იძულებით გადაადგილებული პირის 

დევნილის მოწმობის ასლი;  

დ) უმაღლესი საგანმანათლებლო დაწესებულების  მომართვა; 

ე) ცნობა სასწავლებლიდან, რომ არის აკრედიტებული პროგრამის აქტიური სტატუსის მქონე 

სტუდენტი/რეზიდენტი; 

ვ) ავტობიოგრაფია (cv); 

ზ) ავიაბილეთების ინვოისები წარმოდგენილი  უნდა იყოს ეროვნულ ვალუტაში, არანაკლებ ორი 

კომპანიიდან; 

თ)ქვეყნის ფარგლებს გარეთ სწავლასთან, სამეცნიერო საქმიანობასთან, სტუდენტურ 

კონფერენციებთან დაკავშირებული მიწვევის დამადასტურებელი დოკუმენტი; 

ი) უცხო ქვეყანაში შესვლის ვიზის ან ცხოვრების სხვა სახის ნებართვის ასლი (საჭიროების 

შემთხვევაში). 

 

უცხო ქვეყნის უმაღლესი საგანმანათლებლო დაწესებულების სტუდენტს სამინისტროში 

მოეთხოვება შემდეგი დოკუმენტაციის წარმოდგენა: 

 

ა) განცხადება; 

ბ)საქართველოს მოქალაქის პირადობის დამადასტურებელი მოწმობის/პასპორტის ასლი; 

გ)უცხო ქვეყნის უმაღლეს საგანმანათლებლო დაწესებულებაში სასწავლო პროგრამაზე  

ჩარიცხვის  ან სწავლის დამადასტურებელი ხელმოწერილი ან ბეჭდით დადასტურებული 

დოკუმენტი; 

დ) აფხაზეთის დროებით ოკუპირებული ტერიტორიიდან იძულებით გადაადგილებული პირის 

დევნილის მოწმობის ასლი;  

ე) ავტობიოგრაფია (cv); 

ვ) ავიაბილეთების ინვოისები წარმოდგენილი უნდა იყოს ეროვნულ ვალუტაში, არანაკლებ ორი 

კომპანიიდან; 

ზ) უცხო ქვეყანაში შესვლის ვიზის ან ცხოვრების სხვა სახის ნებართვის ასლი (საჭიროების 

შემთხვევაში). 

 



სტუდენტმა სამინისტროში განაცხადი უნდა წარმოადგინოს დანიშნულების ადგილზე ჩასვლის 

თარიღამდე ოცდაათი კალენდარული დღით ადრე.  

 

განაცხადების მიღება იწარმოებს 2025 წლის 30 ნოემბრის ჩათვლით. 


